
ANNOTATSIYA 
Amudaryoning quyi havzalari va oʻzanlari boʻylarida toʻqayzor, qamishzorlarning keng 

maydonlari, serunum yaylovlar boʻlib, ular chorvachilik xoʻjaligining taraqqiy etishi uchun juda 
qulay edi. Qadimgi Xorazm vohasining chorvachilik uchun qulay muhiti eng qadimgi davrlardan 
koʻchmanchi chorvadorlarning kelib oʻrnashishiga sabab boʻlgan. Yozma manbalar va arxeologik 
ma’lumotlar Xorazm vohasida mil. avv. VI asrda tub oʻzgarishlar yuz berganligini va bu jarayonlar 
ilk temir davriga oid Amirobod va Quyisoy madaniyatlari bilan bogʻliq boʻlmaganligini koʻrsatadi. 
Mil. avv. IX–VIII asrlarda Amirobod madaniyati Amudaryoning Oqchadaryo deltasi hududlarida 
tarqalgan bo‘lib, tadqiqotchilarning fikricha, bu madaniyatni yaratgan aholi dastlab Volga – Ural 
oraligʻida yashagan chorvador aholi boʻlgan. 

Kalit so‘zlar: voha, geografik sharoit, Qizilqum, Ustyurt platosi, Orol dengizi, 
qamishzorlar, Amirobod, Tolstov. 

  
Махира Уктамовна Матназарова,  

Ургенчского государственного университета 
PhD, доцент кафедры Истории  

e-mail: matnazarovamokhira4@gmail.com 
 

СОЦИАЛЬНО-ЭКОНОМИЧЕСКАЯ ЖИЗНЬ КОЧЕВОГО НАСЕЛЕНИЯ 
ПРИАРАЛЬЯ В РАННЕМ ЖЕЛЕЗНОМ ВЕКЕ 

АННОТАЦИЯ 
В низовьях и по руслам Амударьи располагались обширные тугайные леса, 

тростниковые заросли и плодородные пастбища, что создавало весьма благоприятные 
условия для развития животноводческого хозяйства. Благоприятная для скотоводства среда 
древнего Хорезмского оазиса способствовала притоку и расселению кочевых скотоводов с 
древнейших времен. Письменные источники и археологические данные свидетельствуют о 
том, что в Хорезмском оазисе в VI веке до н.э. произошли фундаментальные изменения, и 
эти процессы не были связаны с амиробадской и куисойской культурами раннего железного 

mailto:matnazarovamokhira4@gmail.com
http://dx.doi.org/10.5281/zenodo.17966905
mailto:matnazarovamokhira4@gmail.com

века. В IX–VIII веках до н.э. амиробадская культура была распространена в дельтовых 
районах Акчадарьи Амударьи, и, по мнению исследователей, население, создавшее эту 
культуру, изначально проживало в Волго-Уральском междуречье и являлось 
скотоводческим. 

Ключевые слова: Оазис, географические условия, Кызылкум, плато Устюрт, 
Аральское море, тростниковые заросли, Амиробод, Толстов. 

  
Mohira Uktamovna Matnazarova,  

Urgench State University,  
PhD, Associate Professor of the Department of History 

e-mail: matnazarovamokhira4@gmail.com 
 

SOCIO-ECONOMIC LIFE OF THE NOMADIC POPULATION OF THE ARAL 
SEA REGION IN THE EARLY IRON AGE 

ABSTRACT 
The lower basins and channels of the Amu Darya featured extensive areas of tugai forests, 

reed beds, and fertile pastures, which created highly favorable conditions for the development of 
livestock farming. This propitious environment of the ancient Khorezm oasis attracted nomadic 
pastoralists to settle in the region from the earliest periods. Written sources and archaeological data 
indicate that fundamental changes occurred in the Khorezm oasis in the 6th century BCE, and that 
these processes were unrelated to the Early Iron Age Amirobod and Quyisoy cultures. In the 9th–
8th centuries BCE, the Amirobod culture was widespread in the Akchadarya Delta regions of the 
Amu Darya, and researchers suggest that the population which created this culture were originally 
pastoralists who had inhabited the Volga-Ural interfluve. 

Index Terms: Oasis, geographical conditions, Kyzylkum, Ustyurt plateau, Aral Sea, reed 
beds, Amirobod, Tolstov. 

  
Dolzarbligi: 
Xorazm vohasining tabiiy iqlim va geografik sharoiti chorvachilik xoʻjaligini rivojlantirish 

uchun qulay. Voha hamma tomonidan choʻllar bilan oʻralgan: Uning janubida Qoraqum, sharqida 
Qizilqum, gʻarbida Orol-Kaspiy pasttekisligi va Ustyurt platosi joylashgan. Shimoliy tomondan 
Orol dengizi va Qozogʻistonning keng choʻl hududlariga tutashib ketishi koʻchmanchi 
chorvadorlarning harakatlanishi uchun katta imkoniyat yaratgan. Amudaryoning quyi havzalari va 
oʻzanlari boʻylarida toʻqayzor, qamishzorlarning keng maydonlari, serunum yaylovlar boʻlib, ular 
chorvachilik xoʻjaligining taraqqiy etishi uchun juda qulay edi.  

Qadimgi Xorazm vohasining chorvachilik uchun qulay muhiti eng qadimgi davrlardan 
koʻchmanchi chorvadorlarning kelib oʻrnashishiga sabab boʻlgan. 

S.P.Tolstov Amirobod madaniyatini qoldirgan qabilani massagetlar deb koʻrsatadi. Keyingi 
tadqiqotlarda bu jihatga kam e’tibor qaratilgan boʻlsa-da, ba’zi arxeolog olimlar S.P.Tolstovning 
fikriga qoʻshiladilar. Bular ilk sak qabilalari boʻlib, ular oʻzlaridan vtulkasimon ikki parrakli yassi 
kamon oʻqlarini qoldirishgan. Bu oʻqlar mil. avv. VII – VI asrlarga oid skiflarning oʻq uchlariga 
oʻxshaydi. Tadqiqotchilarning fikricha, amirobodliklarning tabiiy suv irmoqlarini dalalarga 
yoʻnaltirishlari jarayonida kanallar uzaygan, kengaygan va tarmoqlangan. S.P.Tolstovning 
yozishicha, mil. avv. VIII asr oxiridan boshlab kengligi 40 metrga yetadigan yirik sun’iy kanallar 
bunyod etila boshlangan[6].  

Metodlar:  
Maqolada umumqabul qilingan ilmiylik, tarixiylik, qiyosiy tahlil usullaridan foydalanilgan. 

Mavzuni o‘rganishda tarixiy manbalar va ilmiy-tadqiqot natijalaridan foydalanildi. 
Tadqiqot natijalari:  
S.B.Bolelov amirobodliklarning hunarmandchiligini tadqiq qilgan. Olim Yakka Parson 2 

yodgorligi yarim yertoʻlasidan toshdan ishlangan 4 ta bronza quyish qolipi va mis qorishmasi 
tomchilari saqlanib qolgan tigel boʻlaklarini aniqlagan[3]. Tadqiqotchilar bu yarim yertoʻlaga 

“metall quyuvchining uyi” deb nom berishgan. Tosh qoliplardan ikkitasi kamon oʻqi uchun 
mo‘ljallangan bittasi esa oʻroq qolipi boʻlgan. Yodgorlikdan pichoq, oʻroq, bronza koʻzgu, bigiz, 
bilaguzuklar, yorgʻuchoq, xovoncha kabi uy-roʻzgʻor va dehqonchilik buyumlari topilgan. 
Amirobodliklar hunarmandchilik mahsulotlarini jamoa a’zolarining ichki kundalik ehtiyojlari uchun 
ishlab chiqarishgan.  

Ustyurt hududida koʻchib yurgan chorvadorlarning arxeologik yodgorliklari V.N.Yagodin 
tomonidan tadqiq qilingan. Qozibobo I mozor – qoʻrgʻonlari oʻrganish asosida undan 
foydalanishning 3 ta bosqichi aniqlagan[8]: 

1. “savromat bosqichi” – mil. avv. VI asrning oxiri – mil. avv. IV asrning boshi. 
2. Ilk sarmat davri – mil. avv. IV–III asrlar.  
3. Soʻnggi sarmat davri – milodiy II–IV asrlar.  
Janubiy Xorazm hududidan mil. avv. VIII–V asrlarga oid koʻchmanchi chorvadorlar 

madaniyati – Meshekli va Uch oʻchoq yodgorliklari topilgan [1]. Bu yodgorliklar saklar, ya’ni 
avtoxton chorvador qabilalarning qabrlari hisoblanib, Tuyamoʻyin havzasi boʻylarida joylashgan[2]. 
Ularning qabrlari Quyisoy madaniyatidan farq qilgan. 

Yozma manbalar va arxeologik ma’lumotlar Xorazm vohasida mil. avv. VI asrda tub 
oʻzgarishlar yuz berganligini va bu jarayonlar ilk temir davriga oid Amirobod va Quyisoy 
madaniyatlari bilan bogʻliq boʻlmaganligini koʻrsatadi. Yuqorida koʻrsatib oʻtilgandek, mil. avv. 
IX–VIII asrlarda Amirobod madaniyati Amudaryoning Oqchadaryo deltasi hududlarida tarqalgan. 
Tadqiqotchilarning fikricha, bu madaniyatni yaratgan aholi dastlab Volga – Ural oraligʻida 
yashagan chorvador aholi boʻlgan[9]. Mil. avv. birinchi ming yillikning boshlarida Amudaryo 
havzasi hududlariga koʻchib kelishgan. Mil. avv. VIII-VII asrlarda Janubiy Oqchadaryo oʻzanining 
qurib borishi natijasida amirobodliklar faqat chorvachilik bilan shugʻullana boshlaganlar[10]. Ular 
shimoli-sharq, janubi-sharq, gʻarbiy va janubiy tomonlarga koʻchib ketishgan. Shimoliy 
Oqchadaryo boʻylari, Sirdaryoning quyi oqimi va Sariqamish oʻzani boʻylarida ham ulardan qolgan 
yodgorliklar aniqlangan.  

S.R.Bolelov Qadimgi Xorazmdagi mil. avv. VII–VI asrlarga oid yodgorliklarning sopol 
idishlari loyini mezomorfologik tadqiqot qilib, ularning 4 ta morfotipini aniqlagan[4]. Koʻzaliqir, 
Quyisoy, Sakar–Chaga – 6 yodgorliklaridagi sopol idishlarning loy tarkibi bir xil boʻlib, ularning 
aksariyati quyisoy tipidagi sopol idishlar ekanligi asoslangan. Koʻzaliqir sopol buyumlarining 
tashqi tuzilishi va loy tarkibi Xumbuztepa sopol idishlaridan butunlay farq qilishi aniqlangan.  

Koʻzaliqir sopol buyumlariga oʻxshash sopol idishlar Bozorqal’a, Kaltaminor kanali 
boʻylaridan ham aniqlangan. Bu esa amirobodliklarning keng hududlarga tarqalib ketganligini 
koʻrsatadi.  

Koʻzaliqir yodgorligida ikkita qurilish bosqichi aniqlangan. Birinchi qurilish bosqichidagi 
yodgorlikda katta yongʻin izlari kuzatiladi. Yodgorlik vayron boʻlgach, u qayta tiklangan. Bunda 
uning hududi yana 13 gektarga kengaygan. Tadqiqotchilar Koʻzaliqir yodgorligining birinchi 
davrini uning ahamoniylar tomonidan bosib olinishi bilan bogʻlaydilar[5]. 

Tadqiqotchilarning fikricha, mil. avv.V asrning oxiri va IV asrning boshlarida Xorazm 
koʻchmanchi chorvadorlar yordamida mustaqillikni qoʻlgan kiritgan. Qadimgi Xorazm davlatining 
koʻchmanchi qabilalar bilan tuzgan ittifoqi natijasida Ustyurt hududlari chorvadorlar uchun xavfsiz 
boʻlgan va qishlov uchun ular shu yerlarga kelishgan. V.N.Yagodinning fikricha, mil. avv. V 
asrning oxirlari va mil.avv. IV asrning boshlarida bunyod etilgan Katta Oybo‘yirqal’a koʻchmanchi 
chorvadorlar bilan savdo markazi sifatida qurilgan boʻlishi ham mumkin. Shu davrdan boshlab 
koʻchmanchilarning mozor – qoʻrgʻonlari Oybo‘yir hududlarida kuzatilmagan[7].  

Qadimgi Xorazm davlati Katta Oybo‘yir qal’a orqali Janubiy Uralga charxda ishlangan qizil 
angob bilan boʻyalgan sopol buyumlarini yetkazgan. Bunday sopol buyumlar Janubiy Uraldagi 
Proxorov madaniyatiga oid qabrlarda butun holda va singan holda ham topilgan. Bu yodgorlikdan 
Qadimgi Xorazm davlati hududlarida tarqalgan munchoqlar ham topilgan.  

Xulosa: 
Amirobod madaniyati mil. avv. IX–VIII asrlarda shakllangan. Mil. avv. VIII-VII asrlarda 

ularning turmush tarzida oʻzgarishlar sodir boʻlgan. Bu, bir tomondan, ularda uzun uylarning 

boʻlishi, ikkinchi tomondan, Oqchadaryo oʻzanida suvning kamayishi natijasida amirobodliklar 
migratsiyasining sodir boʻlishidir. Bunday oʻzgarishlarni yozma manba ma’lumotlari bilan ham 
asoslash mumkin. Shu davrda, ya’ni mil. avv. VII asrda, chorvador qabilalarning siyosiy ittifoqi – 
massagetlar ittifoqi tashkil topgan. Amirobod madaniyati aholisini shu jihatdan ham S.P.Tolstov 
massagetlar, deb koʻrsatadi.  

Shuni aytish lozimki, Xorazm vohasining chegara hududlarida mil. avv. VI-V asrlardan 
boshlab ko‘chmanchi qabilalarning qishlov joylari ko‘paygan. Qadimgi Xorazm davlatining butun 
chegaralari bo‘ylab ko‘chmanchi qabilalarning faoliyati jonlangan. 

